E9 Skepitori

1910

Jek Romengo sképitori ando logoro
Lackenbach sas o raj o barono Gyoérgy de
Rohonczy. Zi ka bérs 1921 sas vov jek
Sérutno administracijako funkcionaro kata o
distrikto Oberpullendorf. Sar ¢acikano
monarxisto méklja vov peski administracijaki
buc¢i ando bérs 1919 ka republikadi
proklamacija haj kérelas buci pe peské
phuvja. Pala piterimos kata o ,Zigeunerlager
Lackenbach” ando bérs 1940 primisardja vo
but fomane familije lengé savenca palaj buci
pe peské kimpura thaj phuvja, vo pravardja
len lases sar trobul dja len vi béSimaské
thana haj kodolasa sképisardja lengo trajo.
Maj but de 50 Rom kaj kérenas leste phuvjaki
buéi dastisarde te nasen ando Ungro paj bar.
Pala kodo azutimos ¢’ eg data nas le ras
Rohonczy problemur kata I’ Hitleroské raj.
Lesko azutimos sas jeg laso egzemplo vi
pala aver phuvjaké raj, kaj vi von rode Romen
anda lageri thaj kadja dastisarde te sképin
lengo trajo.

Q Zanglen tume

... ké pala o bérs 1945 sas but Zene, iskljucime
katar o resto le narodosko ké sképisarde
progonime manus$én? But Zene bérsSenca Ci
mothode khanikaste, ké von rizikujisarde
pesko trajo kaj azutisarde thaj sképisarde
progonime manusén.

¢ Tumari buéi

Arakhén ande tumaro them avére Zenen, save
pe Hitleroski vrjama azutisarde progonime
manuséngé. Pe savi sama del pe lengé godiji?

D Pa o foto

0 Baron Gyorgy de Rohonczy. Privatnone
thaneste, ka Gerhard Baumgartner

https://romasintigenocide.
eu/kalderasch/e

So sas la evropaké Romengé taj Sintongé pe vrjama kata o holokausto $inado

